
GOUVENE CUOMO ANONSE PREMYE SERI ALOKASYON ELEKTRISITE POU PWOGRAM  
“RECHARGE NEW YORK” 

 
Elektrisite Bon Mache Pral Ede Kreye ak Kenbe Plizyè Milye Djòb Atravè Eta a 

 
Gouvènè Andrew M. Cuomo te anonse jodi a 517 biznis ak òganizasyon ki pa gen bi fè lajan atravè Eta 
New York la pral resevwa premye seri alokasyon elektrisite bon mache nan kad pwogram ReCharge New 
York (RNY) li an, yon gwo inisyativ nan tout eta a pou kenbe ak kreye djòb ak pou stimile envestisman 
kapital ak elektrisite bon mache ki disponib pou Konpayi nan Eta New York yo. 
 
Konsey Administrasyon New York Power Authority (NYPA) a te apwouve alokasyon total apepre 600 
megawatt pou  517 antrepriz atravè New York pou antrepriz sa yo bò pa yo te ka kenbe plizyè milye djòb 
ak milya dola nan envestiman kapital.. Elektrisite a pral disponib premye jiyè, jan li prevwa nan 
lejislasyon RNY la ki te vinn yon lwa lane pase grasa Gouvènè Cuomo.  
 
“Depi mwen te pran fonksyon nan mwa janvye 2011, administrasyon m lan te fokis sou kreyasyon travay 
ak patenarya ak sektè prive a pou akselere relans ekonomi Eta New York la,” te deklare Gouvènè 
Cuomo. “ReCharge New York pèmèt nou founi elektrisite bon mache bay izin ki konsome anpil anèji ak 
lòt antrepriz enpòtan nan kad kontra manch long pou asire biznis sa yo ap rete nan New York epi yap 
anplwaye Nouyòkè. Recharge New York se denye prèv New York vreman ouvri pou aktivite komèsyal.”  
 
Dirijan Majorite Sena a, Dean G. Skelos, te di konsa, “Recharge NY pral pote gwo amelyorasyon nan 
kapasite New York's pou l founi elektrisite fyab, abòdab bay konsomatè ak ankouraje konpetitivite sou 
mache pwodiksyon elektrisite a. Pwosesis amelyore ak pèmanan sa a pral stimile devlòpman prive 
nouvo pwodiksyon elektrisite ki pi bon pou anviwonnman an, ki pral sipòte devlòpman nouvo djòb ak 
biznis nan tout Eta a.”  
 
Prezidan Asanble a, Sheldon Silver, te di konsa, “Pri enèji a se yon faktè enpòtan pou biznis nan New 
York. Nous espere alokasyon Recharge New York yo anonse jodi a pap non sèlman ankouraje biznis sa yo 
rete isit, mentou pral ogmante potansyèl operasyon yo nan New York.” 

Pou jwenn yon lis konplè moun ak oganizasyon ki benefisye RNY nan tout eta, vizite: 
http://www.nypa.gov/RechargeNY/default.htm 
 
Alokasyon bay 442 biznis ak 75 òganism ki pa gen bi fè lajan te jwenn apwobasyon nan men konsey 
administrasyon NYPA a touswit apre yon reyinyon Konsey New York State Economic Development 
Power Allocation an, yon konsey 4 manm ki chaje nan kad lejislasyon RNY la pou rekomande alokasyon 
elektrisite. Nan 517 alokasyon, 258 konpayi pral nouvo kliyan NYPA.  
 
NYPA staff revize plis pase 1.000 aplikasyon, ansanm ak 10 Konsòy pou Devlopman Ekonomik Rejyonal 
Gouvènè Cuomo yo, pou premye seri alokasyon yo. Aplikasyon yo te konsidere sou baz plizyè kritè 
règlemantè. Anplis djòb ak envestisman kapital, kritè yo te enkli nan ki mezi yon alokasyon tap 
koresponn ak stateji devlòpman ekonomik ki egziste deja, enpotans pri elektrisite a ak pri jeneral pou fè 
biznis, risk fèmti oubyen rediksyon operasyon, enpòtans enstalasyon aplikan an nan ekonomi lokal la ak 
angajman l pou efikasite enèjetik.  
 
Gil C. Quiniones, Prezidan ak CEO NYPA ,te di konsa, “Alokasyon ReCharge New York yo ki te jwenn 
apwobasyon jodi a nan men Konsèy Administrasyon NYPA  se yon gwo manman devlòpman nan  pakèt 
efò Eta New York a fè ak Gouvènè Cuomo pou bouste ekonomi eta a atravè aplikasyon resous prensipal 
yo pou bese pri pou fè biznis.  Nou kontan anpil pou wòl Power Authority nan administrasyon pwogram 
elektrisite bon mache Gouvènè a epi nap tann ak enpasyans premye livrezon elektrisite a nan de mwa. 
Nan mwa kap vini yo, nou espere fè lòt alokasyon nan kad pwogram dinamik sa a, pou favorize benefis 
devlòpman ekonomik li yo.” 
 
Biznis ak lòt òganizasyon ki pa gen bi fè lajan te aplike pou elektrisite ReCharge New York atravè 
pwosesis CFA  Gouvènè Cuomo te etabli  pou repati prim ak resous finansyè pou stimile devlòpman 
ekonomik. Sipò rasyonel akselere pou devlòpman ekonomik nan kad pwosesis la enplikeEmpire State 
Development, Konsey Rejyonal Gouvènè a, ak anpil ajans ak otorite leta, ak tou ladan l NYPA.  
 
Pwogram RNY la ofri kontra jiska sèt lane pou elektrisite bon mache. Lejislasyon ki etabli pwogram lan 
rezève omwen 350 MW pou biznis ak enstitisyon nan nò eta a (upstate), 200 MW pou atraksyon ak 
ekspansyon biznis, ak 100 MW pou òganizasyon ki pa gen bi fè lajan. 
 
Pwomilgasyon lwa ReCharge New York la te yon gwo reyalizasyon nanefò Eta New York te fè pou asosye 
ak biznis atravè eta nan eksplwatasyon elektrisite bon mache li a pou devlòpman ekonomik. Nan lane ki 
fèk pase yo, yon kantite efò te fèt nan sans sa pou granmesi.  
 
ReCharge New York ranplase de inisyativ ki te egziste—Power for Jobs (PFJ) ak Energy Cost Savings 
Benefit (ECSB) Programs—kap fini legalman nan dat 30 jen. Kontrèman ak ReCharge New York, de 
pwogram sa yo te sèlman founi alokasyon manch kout, sa ki te limite efikasite yo antanke zouti 
devlòpman ekonomik.  
 

http://www.nypa.gov/RechargeNY/default.htm

Pou plis enfomasyon sou Konsèy Rejyonal Gouvènè a ak resous CFA yo, vizite http://nyworks.ny.gov/ 
 
Lòt alokasyon elektrisite nan kad RNY sipoze disponib nan mwa kap vini yo apati rès elektrisite bon 
mache ki pa itilize nan kad lejislasyon pou pwogram lan. (Yon megawatt se ekivalan elektrisite 800 rive 
1.000 kay tipik ap itilize.) Mwatye kantite elektrisite  an —455 MW— se idwoelektrisite bon mache ki 
soti nan pwojè idwoelektrik Niagara ak St. Lawrence-Franklin D. Roosevelt NYPA nan Lewiston ak 
Massena, respektivman. Rès 455 MW la se elektrisite ekonomik NYPA garanti nan sous mache an gwo.  

